
FÓTBÓLTURFÓTBÓLTUR

KÍ – B71 9-1 (4-0)
1-0: Aksel B. Danielsen 7.
2-0: Aksel B. Danielsen 11.
3-0: sjálvmál 23.
4-0: Aksel B. Danielsen 31.
5-0: Jóhan Waag Høgnesen 51.
6-0: Hjalgrím Elttør 63.
6-1: Tijani Mohammed 70.
7-1: Bárður Johnson Heinesen 72.
8-1: Bárður Johnson Heinesen 82.
9-1: Bárður Johnson Heinesen 88.

EB/Streymur – 07 
Vestur 1-3 (0-1)
0-1: Ragnar Weihe 21.
1-1: Teitur Debess Olsen 65.
1-2: Dann Fróðason 78.
1-3: Solomon Kwao 86.

Víkingur – B36 4-1 (4-1)
0-1: Ludvík Breckmann 17.
1-1: Ingi Jonhardsson 20.
2-1: Arnbjørn Svensson 29.
3-1: Bergur Gregersen 38.
4-1: Philip Djordjevic br 45.

B68 – Skála 1-1 (1-1)
0-1: Kristian Martin Jakobsen 15.
1-1: Esmar P. Clementsen 25.

HB – NSÍ 1-2 (0-1)
0-1: Andri Benjaminsen 19.
1-1: Jógvan Skeel Nolsøe 46.
1-2: Martin Klein Joensen 81.

5. umfar
Leygardagin 13. apríl
KÍ – NSÍ
B68 – EB/Streymur

07 Vestur – Skála
HB – B36
B71 - Víkingur

Máltindurin
Bárður J. Heinesen KÍ		  6
Aksel B. Danielsen KÍ		  3
Clayton Soares B71			   3
Solomon Kwao 07 V			  3

Betri deildin støðan
LIÐ	 DS	 VD	 JD	 TD	 MF	 MÍ	 MM	 (%)	 ST.

1	 KÍ II	 4	 3	 1	 0	 14	 2	 +12	 10 
2	 Víkingur II	 4	 3	 1	 0	 12	 3	 +9	 10
3	 07 Vestur	 4	 3	 1	 0	 9	 3	 +6	 10 
4	 NSÍ II	 4	 2	 0	 2	 5	 8	 -3	 6
5	 B68	 4	 1	 2	 1	 7	 8	 -1	 5 
6	 Skála II	 4	 0	 4	 0	 3	 3	 0	 4
7	 B71	 4	 1	 1	 2	 7	 15	 -8	 4 
8	 HB II	 4	 1	 0	 3	 6	 8	 -2	 3
9	 EB/Streymur II	 4	 0	 1	 3	 7	 11	 -4	 1 
10	 B36 II	 4	 0	 1	 3	 2	 11	 -9	 1

Jóannes Hansen

Í høvuðsstaðnum og kanska 
onkra aðrastaðni eisini ber tað 
til hjá tí einstaka at velja sær 
eina ítróttargrein ella eitt frí­
tíðarítriv og at savna seg fult 
og heilt um tað.

Soleiðis er tað ikki altíð úti 
á bygd. Har telur ábyrgdin fyri 
bygdini og lokala samfelagnum 
ofta soleiðis, at tað er neyðugt 
at vera við at lyfta í fleiri høp­
um.

Eitt dømi um hetta er í 
Sandavági. Talvfelagið hevur 
nógvu tey seinastu árini verið 
millum tey fremstu og í lið­
kappingini vunnið fleiri FM 
heiti.

Stuðlarnir undir liðinum eru 
Torkil Nielsen, sum í síni tíð 
var millum fremstu fótbólts­
spælarar í landinum og skoraði 
tiltikna málið í Landskrona 
fyri skjótt 29 árum síðani, og 
synir hansara Rógvi og Høgni. 
Torkil var við til at lyfta SÍF í 
fótbólti, og tað hava synirnir 
eisini verið við til. Rógvi hevur 
nú í fleiri ár í bestu deildini um­
boðað EB/Streym, har hann er 
liðformaður.

Høgni Egilstoft Nielsen um­
boðar framvegis 07 Vestur, har 
hann er liðformaður. Millum 
liðfelagarnar er málverjin Silas 
Eyðsteinsson.

Leygardagin var talvfinala 
millum Sandavágs Talvfelag 
og Havnar Telvingarfelag, og 
leygardagin átti 07 Vestur upp­
gávu á Eiði ímóti næstbesta 
liðinum hjá EB/Streymi.

Tað varð lagt soleiðis til 
rættis, at fyrsta bríksl í Hólma­
num var klokkan 17. Tá høvdu 
Silas og Høgni flutt síðstu 
leikirnar við talvborðið. Tá ið 
teir reistust frá borðinum vóru 
teir føroyameistarar, og eftir at 
hava fingið handað gullkrónur 
og FM steyp settu teir kós 
norður til Eiðis.

Trý lið borð um borð
07 Vestur vann 3-1 á Eiði. 
Tað reið um snarið, inntil 
tað restaðu tólv minuttir. Tá 

eydnaðist tað miðverjanum 
Dann Fróðason at leggja 07 
Vestur framum, og so vunnu 
favorittarnir og meistararnir í 
talvi 3-1.

Saman við 07 Vestur hava KÍ 
og Víkingur tíggju stig.

Klaksvíkingar áttu heima­
vøll ímóti B71, sum undan ferð­
ini til Klaksvíkar hevði vunnið 
fýra stig.

Meðan sandoyingar ikki 
vóru so væl mannaðir hesa 
ferð, sum teir hava verið 
undanfarnu ferðirnar, so vóru 
teir á heimaliðnum heilt væl 
upplagdir.

Tveir spælarar skoraðu 
hattrikk í 9-1 heimasigrinum. 
Aksel B. Danielsen, sum nú 
tykist vera komin seg heilt 
eftir skaðasteðg, skoraði trý 
mál í fyrra hálvleiki. Tíggju 
minuttir eftir steðgin fór Aksel 
B. Danielsen av vøllinum. Av­
loysarin var Bárður Johnson 
Heinesen. Hann skoraði trý 
tey síðstu málini og er nú 
toppskjútti í deildini við seks 
málum.

Í Sarpugerði vann Víkingur 
fríggjakvøldið 4-1 ímóti B36. 
Øll málini vórðu skorað í fyrra 
hálvleiki. B36 málverjin Sámal 
Johannesen sá beinleiðis 
reytt kort, tá ið hann lítla løtu 
undan steðginum nýtti neyð­
bremsuna. So fór miðverjin 
Sveinur Lava Olsen í mál­
mansklæðini. Í seinna hálvleiki 
bjargaði Sveinur, tá ið Tonni J. 
Thomsen hjá Víkingi royndi 
seg við brotssparki.

Tríggir spælarar, sum leygar­
kvøldið vóru við í oyggjaupp­
gerðini við Løkin í Runavík, har 
NSÍ í bestu deildini vann 4-2, 
vóru á næstbesta Víkingalið­
num fríggjakvøldið – Elias Ler­
vig, Pól Enok Hansen og Philip 
Djordjevic.

Dreymur og veruleiki
Í B68 droyma teir um at vinna 
seg aftur upp í bestu deildina. 
Enn er kappingin so lítið liðin, 
og tað kann væl vera, at okkurt 
fer at venda øðrvísi í oktober, 
enn tað ger nú. Flestu spælarar­

nir eru ungir og mennast nógv 
við at spæla.

Leygardagin var næstbesta 
Skálaliðið á Svangaskarði, og 
gestirnir fóru yvirum aftur 
fjørðin við einum stigi. Hetta 
var fjórði dysturin hjá Skála, 
og hetta var fjórða ferðin, at 
tað endaði javnt.

Javnleikurin ber við sær, at 
tað nú eru fimm stig frá B68 og 
fram til tey trý toppliðini.

At tað stendur væl til í 
fótbóltinum á Skála sást á 
manningarlistanum á næst­
besta liðnum. Har vóru fýra, 
sum eru við í kappingini um 
plássini á besta liðnum – 
Ólavur Mikkelsen, Jan Inga­
son Hansen, Andreas Ege­
berg Jacobsen og Leivur 
Zachariassen.

Fríggjakvøldið fór NSÍ úr 
Gundadali við 2-1 sigri ímóti 
HB. Tað var javnt, inntil tað 
restaðu níggju minuttir. Tá 
skoraði Martin Klein Joen­
sen NSÍ sigursmálið. Iva­
leyst kostaði tað hjá HB, at 
liðformaðurin og miðverjin 
Símun N. Samuelsen eitt lítið 
korter eftir steðgin sá reytt fyri 
at brúka neyðbremsuna.

1.DEILD:

TELVAÐU SEG TIL 
FM OG TRÝ STIG
Tveir av spælarunum á 07 Vestur liðinum 
vóru fyrr á degnum við til at vinna FM í talvi

Silas Eyðsteinsson vann saman 
við Høgna Egilstoft Nielsen 
leygardagin bæði FM í talvi 

og trý stig við 07 Vestur


